ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՓԵՏՐՎԱՐԻ 9-Ի N 175-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	ՀՀ արդարադատության նախարարություն
	12.05.2026թ.
	

	Ֆինանսատնտեսական նախարարական կոմիտեի 08.05.2026թ. նիստի օրակարագում ընդգրկված Նախագծի (Հարց 11) քննարկման արդյունքում Արդարադատության նախարարության իրավական ակտերի փորձաքննության գործակալության կողմից աշխատանքային կարգով ներկայացվել է առաջարկություն՝ 

Հայաստանի Հանրապետության կառավարության 2023 թվականի փետրվարի 9-ի N 175-Ն որոշման մեջ փոփոխություն և լրացումներ կատարելու մասին կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․Նախագծի 1-ին կետի 2-րդ ենթակետով նախատեսվում է գործող որոշման նախաբանում «10-րդ հոդվածի 7-րդ մասի 2-րդ կետը» բառերից հետո լրացնել «, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 1.2-րդ հոդվածի 17.5-րդ մասը և 14-րդ հոդվածի 1-ին մասի 2-րդ պարբերությունը», որոնց համաձայն, ի թիվս այլնի նախատեսված է, որ ՀՀ կառավարությունը լիազորված է սահմանելու կապիտալ ծախսերի առանձին տեսակների նկատմամբ կիրառելի լրացուցիչ պահանջներ և դրանց իրականացման կարգը։
Այսինքն համաձայն լրացվող լիազորող նորմի կառավարությունը սույն կարգով սահմանելու է կապիտալ ծախսերի առանձին տեսակների նկատմամբ կիրառելի լրացուցիչ պահանջներ և դրանց իրականացման կարգը։
Իսկ Նախագծով լրացվող կարգը ունի հետևյալ վերնագիրը՝ «Կապիտալ ծախսերի առանձին տեսակների գծով բյուջետային հայտերի ներկայացման, ուսումնասիրման և պետական բյուջեի նախագծում ներառման կարգ»։
Այս կապակցությամբ առաջարկում ենք լրացվող հավելվածի վերնագիրը համապատասխանեցնել լիազորող նորմին՝ նկատի ունենալով Սահմանադրության 6-րդ հոդվածի պահանջները։
	






Ընդունվել է:
[bookmark: _GoBack]Նախագիծը լրամշակվել է և Նախագծով հաստատվող հավելվածի վերնագիրը համապատասխանեցվել է «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 14-րդ հոդվածի 1-ին մասի 2-րդ պարբերությանը: Նախագծով սահմանվել են կապիտալ ծախսերի առանձին տեսակների նկատմամբ կիրառելի լրացուցիչ պահանջները: Միաժամանակ տեղեկացնում ենք, որ կապիտակ ծախսերի իրականացման կարգն արդեն սահմանված է ՀՀ կառավարության 15.06.2018թ. «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին»  N 706-Ն որոշմամբ:

